APUSTUL SAN PABLUM SUQ
KARTATA KACH'ARIRQAN

TIMUTIYUMAN
(2 TIMUTIYU)

¢Pitaq karqan San Pabluqa? Liyishun
chay punta parti Rrumanusta, masta
yach'ananchiqllapa San Pablupag.

¢Pitaq karqan Timutiyuqa? Liyishun punta
parti 1 Timutiyuta, masta yach'ananchiq Timu-
tiyupag.

¢Imaraykum  kay librutaqa iskibrirqan?
Pablugam kay kartata iskibrirgan Rrumapi

karsilpi kashpa. Yach'arganna: Rinllapam
wanchiwaq, nishpa. Chaymi munarqan,
Timutiyu watukunambaq. (4.21) Kay

kartapim Pabluga Timutiyuta kunarqan,
kriyiq masingunata Dyuspa Santu Librunda
allita yach'achishpa, kwidanambaq, lullakuq
runakuna ama ingafananllapa.
¢Imapagmi  yach'achiwanchiqllapa  kay
libruqa?
2 Tim 1.1-18 niwanchiqllapa, Pablu
Timutiyuta napaykushpa, kunashgambagq,

ama pengakushpachu Jisukristupaq
yach'achikunambaq.

2 Tim 2.1-26 niwanchiq Timutiyuta
kunashqambagq, allin suldadushina

Jisukristuta kasunambag.
2 Tim 3.1-17 niwanchiq, jwisyu diya sirkana
kaptinmi, achka llullakuq runakuna rin kaq.

Chayri Pabluga Timutiyuta animachirqan,
Dyuspa Santu Librunda mana shaykuq
yach'achikunambagq.

2 Tim 4.1-22 niwanchiq, Pablu Timutiyuta abis-
arqan: “Rinllapam wanchiwaq. Chayri dasna
shamuy watukuwaq. Piru wafiushpapismi,
mana llakinichu. Chaqa syilupim Sifiurninchiq
Jisukristu primyuyta rin qowaq”, nishpa.

Pablum Timutiyuta napaykurqan

12 Kuyashqay wambra Timutiyitu, noqa
Pablum  Tayta Dyus  munashqanrayku,
Jisukristupa apustulnin Kkani. Chaymi
yach'achikuni Dyus ufrisiwashqanchiq mushuq
bidapaq. Chaqa Jisukristupi kriyiptinchigmi,
paywan rinchiq kawsaq suq bidapi. Chaymi
Timutiyitu, Taytanchiq Dyusman, Sifiurninchiq
Jisukristumambis mafiakuni, ancha kuyashushpa,
tukuy 1imapi yanapashunan, ama nimata
manchashpachu, ashwan kushikushpa
kawsanayki.

Ama penqakushpachu Jisukristupaq
yach'achikushun

3 Unay agwiluykunashinam nogapis limpyu
shunqoyuq kashpa, Tayta Dyusta sirbini.
Chaymi punchawnindin tutapnindin kutin kutin
gambaq payman mafiakushpa, pagikuni. 4 Chaqa
Timutiyitu, ancharaq yuyani, qamta dijashuptiy,
llakishpa waqashpa kidashqaykita. Chaymi
ancha munani rikashuyta kushikunaypaq.
> Ancham yuyanipis tukuy shunqo Sifiurninchiqpi
kriyishqaykita. @ Chaqa puntatam agwilitayki

Luyda, mamayki Iwnisiwan ancha allita
kriyirqanllapa Sifiurninchigpi. Chaymandagam
gambis ancha allita kriyirqayki.

6 Chaymi yuyachiyki, Dyuspaq
yach'achikunayki chay numbrashushqgayta.
Manchu sawaykiman makiyta ruraptiy, Tayta
Dyusqa yanapashushqga, tukuy imapi paypaq
yach'achikunayki. Chayri yumbay chaykunata
rurashpa, ama dijakashpachu, Dyuspaq allita
trabajay. 7 Chaqa Tayta Dyusgam ancha
pudirniyuq Santu Ispiritunda qowashqa
kanchiq, ama nimatapis manchashpachu,
ashwan allita kuyanakushpa, allin yuyayniyuq
kananchiq. & Chayraykur ama penqakuychu
Sifiurninchigpaq yach'achikunaykiqa ni noqapaq
penqakuychu karsilawaptinllapa, Jisukristupaq
yach'achikushqayrayku. @ Ashwanri listu kay,
Jisukristupaq yach'achikushpa, padisinayki.
Chaga Dyusmi rin yanapashuq, ama kubar-
dakanayki. 9 Kanan Jisukristu noqanchigpaq
wafiushganraykum, Tayta Dyus washawaqninchigq,
gayawashqa kanchiq, paypagqna kawsananchiq.
Manam qayawashqachu kanchiq, ima allita
rurashganchiqrayku. = Ashwanmi ancha allin
kashpa, kuyawashqa kanchiq, manaraq kay

mundu kashqanmandapacha. 10 Chaymi
Tayta Dyus Washadurninchiq Jisukristuta
kay pachaman kach'amushpaqa, masta

yach'achiwashqga kanchiq: Ancham kuyaykil-
lapa, nishpa. Chayraykum Jisukristu wafiuyta
binsishpa, @ kawsamushpa, washawashgana
kanchiq, amana chingananchiqllapa. Kanan
shumaq nutisyandam yach'achiwashqga kanchiq,

paypi kriyishpa, yach'ananchiq: Tukuy
tyimpunam rinchiq kawsaq, nishpa.

11 Chaqa Tayta Dyusmi numbrawashqa,
Jisukristupa apustulnin kashpa, kay shumaq
nutisyanda yach'achikunaypaq chay mana
isrraylinu  kagkunata. 12 Chayri pay
kamachiwashqanda kumplishqayraykum,
kayshina ancha fiakaykani kay karsilpi. Piru
maychika kayshina fiakashpapismi, mana noqaqa
pengakunichu. Chaqa yach'anim: Jisukristupim
ancha kriyini. Paymi ancha pudirniyuq kashpa,
rin kwidawaq, paytalla kasunaypaq jwisyu diya
ch'ayamunangaman, nishpa.

13 Chayri chay allip kaqta yach'achishushqayta
uyawashpa, allita Jisukristupi kriyiy. Kanan
kriyig masinchigkunawambis kuyanakushpa,
shumaqta kawsay. 14 Dyuspa Santu Ispiritun no-
ganchiqpi tiyaq yanapashuptinri, yach'achikuy
Dyus nishqanda, pay kamachishushganshina.

15 Qamgam allita yach'angi: Kriyiq
masinchiq Fijilu Irmujiniswan prubinsya
Asyamanda yumbay Kkriyig masingunapismi
noqgata sapalayta dijawarqanllapa, nishpa.
16 Chay masitanchiq Unisifurullam nogarayku
mana pengakushpachu, kutin kutin kay
karsilman shamushqa animachiwaq. Chaymi
Tayta Dyusman ancha mafakuni, chay
masitanchiqpa warminda wambrangunata
ancha yanapanambaq. 17 Chay masitanchiq
Unisifuruqgam kay Rruma llaqtapi kashpaqa,
mana yach'ashpachu maypi kashqaytapis,
maskawargan tariwanangaman. 18 Jwisyu
diya ch'ayamuptingar, Sifiurninchiqga shumagqta

ch'askinqa chay masitanchiqtaqa. Chaqa
gamgam Timutiyitu allita yach'angi chay ma-
sitanchiq Ifisu llaqtapipis yanapawashqganchiqta.

2

Allin suldadukunashina Jisusta kasushun

1 Jjitu Timutiyu, Jisukristu ancha allin
kashpam, munan tukuy imapi yanapashuyta.
Chayri ama nimata manchashpachu, ashwan
paypi allita yuyakushpa, ancha kurajiyuq kay,
paypaq rimanayki. 2 Qamgam rikawashqa
kangi, suqgkunata Jisukristupaq yach'achiptiy.
Chay achka uyawagkunam tistiguykuna
yach'achikushqaypag. Chayri qgambis chay
yach'achishushgayta sugkunata yach'achishpa,
numbray, Jisukristupaq yach'achikunan. Piru
allin  kumplidu runakunatar numbrayqa,
paykunapis sugkunata yach'achirinambag.

3 Chayri qambis  Jisukristupa  allin
suldadunshina kashpa, padisishpapis, agwantay.
4 Chaga suq suldadugam  sirbisyumbi
kashpaqa, kamachikugninda allita kasun,
paywan kushikunambaq. Mananam suq laya
trabajumanga mitikunnachu. 5 Chayshinallam
suq pugllagpis rriglakunata allita kasushpa,
pugllashpa, shayku shayku binsishparaqmi,
primyundaqa ch'askin. Chay rriglakunata mana
allita kasushpaqam, chay primyundaqa pyirdin.
6 Chayshinallam suq tarpukugpis. Puntatagam
ancharaq trabajan. Chaymandaragmi atin
kusichakuyta. 7 Kay kimsa kumparasyumbi

yuyaptikigam, Tayta Dyusqga rin yanapashug,
yumbay chay nishushqayta allita intyindinayki.

8 Piru amar qongaychu Sifiurninchiq Jisukris-
tutaga. Paymi chay unay gubyirnu Dabidpa
karu willkan kashqa. Paymi wafiushqanmanda

kawsamurgan washawananchiq chay
yach'achishushqgayshina. 9  Paypaq
yach'achikushgayraykum, kayshina ancha
padisiykani kay Kkarsilpiqa. Suq ancha
uchayuq runatashinam asta kadinakunawan
watawanllapa. Piru Dyus nishqandam
mana atinllapachu wataytaqa. Ashwanmi

achka runaman warmiman ch'ayaykan,
Jisukristupi kriyinanllapa. 10 Chaymi kayshina
ancha fakashpapis, tukuy imata agwantani,
Dyus akrashgan kriyiq masitanchigkunata
animachinaypag, Jisukristupi kriyishpa,
washakashpa, rinanllapa ancha shumaq
llipyaykaq syiluman, waqpi tukuy tyimpu
kawsananllapa. 11 Chaga kay nishushqayqam
ancha allip kashqa:
Sifiurninchigpi kriyishpa wafiushpagam, rinchiq
kawsamug, paypa pullan kananchiq.
12 Jisukristupi kriyishganchiqrayku padisish-
paqam, paypa pullan rinchiq kamachikug.

Piru igaptinchiq: “Manam Jisusta
rigsinichu”, nishpaqam, paypis rin
Nigawaqninchigq: “Manam rigsiykichu”,
nishpa.

13 Noqganchiq ufrisishpa, mana kumplipt-
inchiqpismi, payqa washakunambaq ichu
kastigakunambaq, yumbay nishqanda

kabalta rin kumpliq. Chaqga paygam mana
nimatapis ingafiakunchu.

Allin yach'achikugqam kayshina

14 Kriyiq masinchigkunata kayta yuyachishpa,
Sifiurninchigpa shutinwan Kkutin kutin kunay,
ama yanga nishqangunapaq anyanakunanllapa.
Chaga chayshina anyanakushpagam, mana
pitapis yanapanchu. Ashwanmi uyaqkunata
dafiachin. 15 Chayri imashinapis Dyus
munashqganda rurashpa, allita yach'achikuy,
suq allin trabajadurshina paypa hawpanman
prisintakashpa, ama nimapaq penqgakunayKki,
ashwan qamta nishunambaq: “Allip kaqtam
noqgapaq yach'achikushqga kangi”, nishpa.

16 Amar mitikuychu chay mana baliq yanga
palabrakunata rimaptinllapaqa. Chay laya yanqa
rimagkunagam Dyusmandaqa kada bwilta masta
akrakashpa, mas uchayuqgna kidanllapa. 17 Chay
yanga rimashqanllapaqam bidanchiqtaga ancha
dafiachin, chay nanay achkayaq ismuchikugqshina.
Chaqa chayshina yupaymi chay Iminiyu
Filituwanqa mana  allikunata rimashpa
sugkunata dafachinllapa. 18 Paykunagqam Tayta
Dyuspa allip duktrinanmanda akrakashpa,
wakin Kkriyig masinchigkunata ingafiaykan:
“Wafiugkunash kawsamushqana”, nishpa.

19 Suq allin albafiilgam allita ruran wasipa
simyintunda, ama bulakashpa chinganambaq,
¢manachu? Chayshinallam Tayta Dyuspis allita
yach'achiwanchiq, ama pandananchiq ni
chingananchiq. Chaymi noganchigpaq kayshina
nishga: “Dyusmi rigsin wambrangunata. Chayri

Jisukristupi  kriyigkunaga uchakunamanda
akrakangallapa”, nishpa.

20 Suq atun wasipigam kan platukuna,
basukuna, achka laya kusaskuna. Wakingam
urumanda, gellaymanda. Wakinnatagmi
gerumanda ichu allpamanda. Chay mas
shumaq kagkunagam ancha balin. Chaymi
chay mas pudirniyuq runakuna wasinman
ch'ayaptin, ichu ima fyista kaptin, chaykunapi
garakunllapa. Piru chay qerumanda, allpamanda
kagkunapigam yanga diyakunapi mikunllapa.
21 Runakuna warmikunapismi chay ishkay laya
platukunashina basukunashina. @ Chaymi suq
runa tukuy ima maluta dijashpaqa, Dyuspaqqa
suq limpyu platushina ancha rin baliq, tukuy ima
allita ruranambag.

22 Chayri ama kaychu suq mana sujitakaq
chulushinaqa. = Ashwanri limpyu shunqoyuq
kashpa, Jisukristuta aduragkunawan qambis
allita aduray. Paypi kriyishpa, allita rurashpa,
sugkunata kuyay. Amar ni piwan pilyashpachu,
shumaqta kawsay. 23 Chayri chay tuntukuna
liriyaptinqa, ama mitikuychu. Chaga gamgam
allita yach'angi: Kada bwilta anyanakushpaqgam,
masta rinllapa anyanakuq, nishpa. 24 Piru
Sifiurninchigpaq yach'achikuq kashpaqar,
ama anyanakushpachu purishun. Ashwanri
yumbaywan shumaqta kawsashpa, allin
yach'achikugkuna kashun. Mayqgan mana allita
rurawaptinchiqqga, ama pifiakushpachu, ashwan
agwantashun. 25 Tayta Dyusta kuntragkunatapis
shumaqta willashun, yuyashpa: Kinsapch'i Dyus
shungonllapata rin kambyaq, uchangunata

dijashpa, pirdunda mafashpa, allip kaqpi
kriyinanllapa, nishpa. 26 Chayshinam dyablupa
trampanmanda atingallapa llugshiyta, amana

pay munashganda rurananllapa. Chaqga
kanangam paykunaqga dyabluta kasuykanllapa.
3

Jwisyu diya sirkana kaptinmi, kay laya
runakunarin kaq

1 Kaytapis allita yach'ay: Jwisyu diya sirkana
kaptinmi, achka runa warmi rinllapa fakagq.
2 Chagqa kay mundupi achka tiyagkunam
tukuy ima  kusaskunata  paykunapaqlla
rinllapa munag. Wakinmi qellaypaqlla
rinllapa lukuyaq. Wakinmi ancha palanganu
rinllapa kaq. Wakingam Dyusta rinllapa
maldisyaq. = Wakingam taytanda, mamanda
mana rinchu kasuq. Wakinnatagmi mana
pitapis rinllapachu agradisiq. Wakinnatagqmi
Dyuspaq, duktrinanchiqpaq rinllapa asikug.
3 Manam ni yanasunda (yanasanda) ni
ayllunda rinllapachu kuyagq. Runa masin
imanachiptingqam, mana nunka rinchu
pirdunaq. Rinllapam kriminakuq, yanqakunata
rimashpa. Munashqandallam rinllapa ruraq.
Manam nimatapis rinllapachu sujitakaq.
Ancha malu kashpam, mana llakipashpachu,
runa masinda rinllapa kusasnachiq. Kanan
tukuy ima allingunatam rinllapa ch'iqniq.
4 Traysyundam rinllapa ruraq. Manam pitapis
manchashpachu, ancha atribidukuna rinllapa
kaq. Ancha ingriyidum rinllapa kaq. Tayta

Dyusta mana kuyashpam, gustunllapatalla
rinllapa ruraq. > Kustumbrinraykullam Kkriyiq
masinchigkunawan rinllapa tandanakuq. Piru
manam alliptachu Sifiurninchiqpi rinllapa kriyiq.
Chaymi mana atinqallapachu bidanllapata
kambyaytaqa.

Amar chay laya kagkunawanqga tandakaychu.
6 Chaga paykunamanda wakinninqam wasin
wasin purishpa, rinllapa yaykuq mana
yach'ayniyuq uchayuq warmikunaman.
Chayshina suq laya duktrinata yach'achishpa,
chay uchayuq warmikunataqa rinllapa ingafiaq.
7 Chaga chay laya warmikunagam kada
bwilta munanllapa yach'akuyta. Piru allip
kashgandagam mana yach'akunllapachu. 8 Unay
tyimpukunapim chay ishkay brujukuna Janis,
Jambris shutigkunaga Muysista kuntrarganllapa.
Paykunashinam chay ingafiakugkuna Dyuspa
duktrinanda kuntraykanllapa. Chaqga
paykunagam mana baliq yuyayniyugkuna.
Manam alliptaqa Jisukristupi kriyinllapachu.
9 Piru manam rinllapachu atiq achka
runata ingafaytaqa. Chaga tukuy maypim
rinllapa yach'aq ancha tuntukuna kashqanda.
Chayshinallam Muysispa tyimpumbipis chay
ishkay brujukunapaq tuntukuna niqgllapa.

Pablum Timutiyuta rrugarqan,
yach'achishqanda ama qonqanambaq

10 Piru gamgam Timutiyitu, manyaqglla
ancha allita rikawashqa kangi imashina
yach'achikushqayta, imashina kawsashqayta,
imapaq yach'achikushqayta, Sifiurninchiqpi

allita kriyishqayta. Rikawashqgapismi kangi
kuntrawaptinllapa mana pifiakushqayta,
ashwan yumbayta kuyashpa agwantashqayta.
11 Antyukiya llaqtapi, Ikufiupi, Listrapi ancha
gesachawaptinllapa, padisishqaytapis allita
yach'angi. Yach'angipismi wanchiwananllapa
kaptin, Sifiurninchiq washawashqanda. 12 Chaqa
Jisukristuta yumbay munaq kasuqtagam rinllapa
gesachaq. 13 Kanan chay ingafiakugkunam mas
malupaq rinllapa tikrakaq. Chaymi paykunapura
ingafanakushpa, suqgkunatapis rinllapa ingafagq.
14Piru gqamqam Jisukristupaq yach'akushpaqa,
paypi allita kriyishqa kangi. Chay
yach'akushqgaykitaga ama gongaychu. Chaqa
allitam yach'angi: Dyusta sirbigkunamandam
yach'akushqa kani, nishpa. 15 Timutiyitu,
taksha kashgaykimandapacham Dyuspa Santu
Librunmanda yach'akushqa kangi, yach'ayniyuq
kashpa, Jisukristupi kriyishpa washakanayki.
16 Chagqa Dyus kikinmi paypaq rimagkunata
yanaparqan, pay nishqanda chay Santu Librumbi
iskibrinanllapa. Chaymi chay Santu Librunga
ancha balin yach'achiwananchiq, byinninchig-
paq anyawananchiq, kunawananchiq, yana-
pawananchiq, mas allita kawsananchiqllapa.
17Chaqa Tayta Dyusqam Santu Librundaqga paypi
allipta yuyakugkunata qowashqallapa kanchiq,
allita paypaq yach'akushpa, yach'ayniyuq
kashpa, tukuy ima allikunata rurananchiqllapa.

4

Pablum Timutiyuta kamachirqan, Dyus

nishqanda yach'achikunan

1 Siflurninchiq Jisukristu shamushpa
kamachikuggqam, yumbay kawsagkunata rin
jusgaq. Wartiushqakunata kawsachimushpam,
paykunatapis rin jusgaq. Chayri Tayta Dyuspa
shutimbi, Churin  Jisukristupa shutimbi
kamachiyki, 2 yumbay kay nishushqayta
ruranayki. Dyus nishqandar allita yach'achikuy.
Uyashuptinllapa, mana uyashuptinllapapis,
mana shaykuq yach'achikuy, Sifiurninchiqgpi
kriyinanllapa. Mana alli ruragkunataqa
kuyashpa anyay. Amar pifiakushpachu, ashwan
shumaqta kunashpa yach'achiy. 3 Chaqga rinmi
ch'ayamuq suq tyimpu. Chay tyimpupim
runakuna warmikunaqga gustundalla munashpa
rurayta, manana rinllapachu uyaq Sifiurninchigpa
shumaq duktrinandaqa. @ Ashwanmi rinllapa
maskaq suq laya yach'achikugkunata,
munashgandalla uyananllapa. 4 Allip kaqtagam
mana rinllapachu munaq yach'ayta. Ashwanmi
tukuy laya mana baliq kwintukunatalla rinllapa
kriyiq. 5> Piru qamgar tukuy imapi allin
jwisyuyuq kay. Padisishpapisri ancha animakay,
Jisukristupaq yach'achikunayki, uyashugkuna
washakanambaq. Chayri Dyus nishushganda
ruray ushyanaykikaman.

6 Chaga noqgatam suq wishatashina
rinllapana wanchiwaq. Dasnam rin ch'ayamuq
wanchiwananllapa diyaqa. 7 Piru dyabluta
kuntrashpam, Jisukristuta kasushqa kani. Suq
runa mana shaykuq kallpagshinam Tayta
Dyuspi allita yuyakushpa, pay qgowashgan
tariyayta ushyaykanina. 8 Kanangam

Tayta Dyus shuyachiwaykan ancha allin
primyuta, jwisyu diyapi gqowanambaq, payta
kasushqayrayku.  Piru manam noqatallachu
rin qowaqqa. Ashwanmi payqa ancha allin
juyis kashpa, primyukunata rin qoq yumbay
payta shuyaqkunatapis. Chaqa paykunapismi
payta kuyashpa, tukuy shungo munanllapa
kutimunambaq.

Pablum Timutiyuta rrugarqan shamunambaq

9 Masita Timutiyu, mudusta tukushpar, das
shamuy watukuwaq. 19 Masanchiq Dimasgam
kay mundupa kusasningunata ancha munashpa,
noqamanda akrakashpa, rishqana Tisalunika
llagtaman. Masanchiq Krisintigam rishqa
prubinsya Galasyaman. Masanchiq Titugam
rishga prubinsya Dalmasyaman. 11 Masanchiq
Lukasllam kaypi pullayqa kidashqa. Masanchiq
Markustar maskay, pullayki apamunayki, allin
yanapakuqniy kanambaq. 12 Chaga masanchiq
Tikikutam kach'ashqa kani Ifisu llaqtaman.
13 Truwaspim masanchiq Karpupa wasimbi
kapayta dijashga kani. Shamushpaqgar apamuy
chay kapayta. Rrullushqa libruykunatapisri
apamuy. Piru mastam munani apamunayki chay
garamanda kaq rrullushqa libruykunata.

14 Chayjirriru Alijandrum ancha dafiachiwashqa.
Piru Sifiurninchigmi yumbay rurawashgambaq
payta rin Kkastigaq. 15 Chay Alijandrugam

duktrinanchiqta ancha kuntran. Chaymi
kunayki, paymanda kwidakanayki.
16 Kay Rrumapa juyisningunapa

Nawpambi punta bwiltata apawaptinllapa

diklaranaygam, mana ni suq (kriyiq masinchiq)
kumpafiawarqanchu, faburniyta rimanambag.
Yumbayninmi dijawashpa mitikarqanllapa.
Chayshina rurawaptimbismi, Dyusman
mafiakuni, paykunata ama kastiganambaq. 17 Piru
chayshina kaptimbismi, Sifiurninchiqga pullay
kashpa, ancha animachiwargan. Chaymi paypaq
yach'achikuptiyga, yumbay chaypi kaq mana
isrraylinukuna uyawarqganllapa. Chayshinam
Sifiurninchiqqga washawarqan, chay rrumanukuna
ama wanchiwananllapa, achka liyungunapa
shiminmanda washawashqanshina. 18 Paymi
rin washawaq yumbay malu kagkunamanda,

(chay rrumanukuna wanchiwaptimbis)
syiluman apawanambagq, Jisukristu shumagqta
kamachikuptin, pullan Kkanaypag. iBiba

Sifiurninchiq!  {Tukuy tyimpu alabashqa kanga!
Chayshina kanqa.

Pablum kriyiq masingunata napaykurqan

19 Nogapa shutiypir napaykuy paninchiq
Priskata, qosan Akilasta, masanchiq Unisifurupa
ayllundapis. [Nuta: Chay warmi Priskallam
Prisilapis shutiq.] 29 Masanchiq Irastum Kurintu
llagtapi kidashqa. Masanchiq Trufimutam Militu
llagtapi geshyaqta dijashga kani. 21 Utganar
shamuy, amaraq tamya tyimpu qallariptin.
Qamkunatam napaykushungi masanchiq
Iyubulu, Pudinti, Linu, paninchiq Klawdya,
yumbay kaypi kaq kriyiq masinchigkunawan.

22 Mafiakunim, Sifiurninchiq Jisukristu pullayki
kanambagq, Taytanchiq Dyus yumbay qamkunata

yanapashunambaq. Chayshina kanqga. (Chaytal-
lam iskibriyki.)

